
1. Procedementos de natureza normativa
1.2. Proxectos e proposicions de lei
1.2.1. Proxectos de lei

Emenda a totalidade formulada 6 Proxecto de lei de seguridade
industrial de Galicia.

Presidencia
De conformidade co disposto nos artigos 65 e concor-
dantes do Regulamento da Cimara, ordénase a publicacién
no Boletin Oficial do Parlamento de Galicia da emenda 4
totalidade formulada 6 Proxecto de lei de seguridade indus-
trial de Galicia.

- Emenda 4 totalidade formulada polo G.P. do Bloque
Nacionalista Galego (doc. nim. 14217).

Santiago de Compostela, 8 de marzo 2004
José Maria Garcia Leira
Presidente

Emendas 4 totalidade formuladas 6 Proxecto de lei de creacion
do Instituto Tecnoldxico para o Control do Medio Marifio de
Galicia.

Presidencia
De conformidade co disposto nos artigos 65 e concor-
dantes do Regulamento da Cémara, ordénase a publicacién
no Boletin Oficial do Parlamento de Galicia das emendas
formuladas 6 Proxecto de lei de creacién do Instituto Tecno-
16xico para o Control do Medio Marifio de Galicia.

- Emenda 4 totalidade formulada polo G.P. do Bloque
Nacionalista Galego (doc. nam. 14216).

- Emenda 4 totalidade formulada polo G.P. dos Socialis-
tas de Galicia (doc. nim. 14225).

Santiago de Compostela, 8 de marzo 2004

José Maria Garcia Leira
Presidente

- A Mesa do Parlamento

O Grupo Parlamentar do Bloque Nacionalista Galego (BNG), ao
abeiro do disposto no Regulamento da Camara, apresenta a seguinte
emenda a totalidade, con peticion de devoluciéon, ao Proxecto de lei de
seguridade industrial de Galiza {(Doc. Nim. 13035, BOPG nim. 500, do 6
de febreiro de 2004).

Os motivos que avalan a solicitude de devolucion deste proxecto poden
resumirse nos pontos seguintes:

1. Non abrangue coa amplitude suficiente a realidade complexa da
seguridade industrial.

2. A parte do seu caracter limitado e insuficiente desde a perspectiva de
regulacidn normativa dunha seguridade industrial integral a altura dos
tempos actuais, a sua aplicacion efectiva queda diferida, sen concrecion, a
un ampio desenvolvimento normativo e regulamentario posterior.

3. Neste sentido, hai que encadrar este proxecto no contexto dunha politica
de inflacion lexislativa mais artificial que real, amosando a escasa
sensibilidade da Xunta de Galiza a respeito da problematica da seguridade
industrial, e a sua escasa preocupacion polos riscos derivados das
instalacions e produtos industrizis, que ten sido, sen embargo,
contemplado nunha prolixa serie de directivas, leis ou outras normativas
establecidas nos ambitos comunitario, estatal e mesmo noutras

comunidades auténomas.

4. Porén o proxecto omite calquer mencion expresa ao conxunto de directivas
comunitarias obrigatorias neste ambito, tanto na sua Exposicién de Motivos
como no seu texto dispositivo.

5. Finalmente, tendo en conta as evidentes e importantes consecuencias
econdmicas, sociais e meiocambientais relacionadas coa inseguridade
industrial no triplo nivel segundo a posibel afeccién a determinados grupos
humanos — traballadores e profisionais no ambito da seguridade laboral;
usuarios e profisionais de produtos e servizos industriais; e povoacion en
xeral, no que se refire & seguridade das instalaciéns ihdustriais—~, resulta
completamente inadecuado que non se realizara o tramite de ditame

preceptivo por parte do Conselio Econdmico e Sociali.

Santiago de Compostela, a 27 de febreiro de 2004,

——"

¢ -
Asdo.: Alfredo Suarez Canal
Portavoz S. do G.P. do BNG

A Mesa do Parlamento

O Grupo Parlamentar do Bloque Nacionalista Galego (BNG), ao
abeiro do disposto no Regulamento da Camara, apresenta a seguinte
emenda a totalidade, con peticion de devoluciéon, ao Proxecto de lei de
creacion do Instituto Tecnoloxico para o Control do Meio Marifio de
Galiza (doc. num. 13.360, BOPG num. 500, do.6 de febreiro de 2004).

A Xunta de Galiza xustifica a reconversion do Centro de Control de
Calidade do Meio Marifio (criado através do Decreto 116/1995, do 31 de
Marzo, polo que se regula o control das biotoxinas en moluscos bivalvos e
outros organismos procedentes da pesca, 0 marisqueo e acuicultura) no
proposto “Instituto Tecnoléxico para o Control de Meio Marifio de Galiza”, en
base a argumentos que carecen de fundamentacién obxectiva e que segundo

a Consellaria de Pesca e Asuntos Maritimos son os seguintes:

a) Natureza altamente cambiante do mar.
b) Dificil predicion do meio marifio.
¢} Condicions de explotacion do propio sector pesqueiro, marisqueiro e

acuicultor.

Estas tres, parece ser, son as razons que levan a Consellaria de Pesca

e Asuntos Maritimos a optar por un novo modelo, submetido ao Direito

Privado, e limitando as competencias de control pablico e independencia do

novo Instituto.

E evidente que as condicions do mar, ou o xeito de explotalo por
marifieiros, mariscadoras ou acuicultores, non se modificaron de xeito
substancial nos ultimos nove anos. En calquer caso, non é comprensibel a
relacién causal entre as dificuldades de predicion do meio marinho, e a
necesidade de que unha institucidbn que vifa sendo publica pase agora a
rexerse pola Direito Privado.

Mais, evidentemente, son puros pretextos para xustificar como sexa a
intencionalidade politica real desta decision: a aposta descarada por un
proceso privatizador que cria interrogantes a respeito da funcionalidade do
Centro —satde publica-, mais tamén en canto a perda de direitos dos
traballadores e traballadoras.

A xuizo do BNG, non é de recibo proceder ac cambio proposto no
presente Proxecto de lei atendendo ao elevado valor social do seu labor:
proVocaria a degradacion das garantias de saude publica que actualmente
tefien as analiticas destinadas ao sector mexilloeiro, pesqueiro e marisqueiro
do noso pals, diminuiria o control pdblico sobre as condicions de consumo
dos produtos do mar, e xeraria unha situaciéon de indefensién no colectivo de

traballadoras e traballadores.

Estas son as razons que levan ao Grupo Parlamentar do Bloque
Nacionalista Galego a solicitar a Devolucién do Proxecto de lei de Criacion do
Instituto Tecnoldxico para o Control do Meio Marifio de Galiza.

Santiago de Compostela, 27 de Febreiro de 2004

Asdo.: Alfredo Suarez Canal
Portavoz S. do G.P. do BNG

A Mesa do Parlamento

O Grupo Parlamentario dos Socialistas de Galicia, a través do
portavoz e ao abeiro do disposto no artigo 122 do Regulamento da Camara,
presenta ante esa Mesa a seguinte emenda a totalidade ao Proxecto de lei
de creacién do Institute Tecnoléxico para o control do medio marifio
de Galicia, con expresa peticion de devolucidn,

O Grupo Parlamentario dos Socialistas de Galicia, considera que o
proxecto de lei presentado polo Goberno galego non ten razon de ser, sobre
todo se a xustificacion para crear este instituto € a axilidade € a urxencia.

Os socialistas entendemos que un mellor € maior funcionamento
deste centro podese dar no marco actual se o Goberno afronta as
necesidades existentes en materia de persoal e de recursos econdmicos que
palien as carencias actuais. Carencias que non foron explicadas.

O seu sometemento ao dereito privado € a todas luces incongruente
coas finalidades que ten atribuidas na actualidade, nin mais nin menos que
o sistema de control para ofrecerlle aos consumidores garantias samtarlas
dos productos do mar.

Que un centro de dereito privado poida “decretar a apertura ¢ o peche
do exercicio da pesca, do marisqueo e da acuicultura” en funcién dos
controles que se realicen, parece mais ben unha funcidn abribuible &s
administraciéns publicas, asi como a potestade de pofier fin 4 via
administrativa caso de presentacion de recursos contra del.

A recepcion de recursos privados para o seu financiamento, -
tratandose insistimos dun organismo que ten que velar pola saide publica-,
e cofiecendo que dos resultados dos controles establecidos polo instituto
dependen cuestions coma o  abastecemento dos mercados ou a
rendabilidade econdémica das explotacions pesqueiras galegas, € a todas
luces desaconsellable para darlle u saxe de tranquilidade aos
consumidores.

Rua do Horreo, s/n Parlamento de Galicia + Tino.- 981 55 15 30 - Fax: 981 55 14 18 » 15702 SANTIAGC DE COMPOSTELA + gp-socialista@parlamentedegalicia.es

As cuestions relativas ao persoal que actualmente traballa no centro,
contempladas neste proxecto de lei son confusas, € mesmo son moitas delas
rexeitadas polos informes que acompaiian ao proxecto de lei, tales como os
da Asesoria Xuridica de Presidencia da Xunta de Galicia, o da Direccién
Xeral de Orzamentos da Conselleria de Economia e Facenda € mesmo o da
Direccion Xeral da Funcién Publica da Conselleria de Presidencia da Xunta
de Galicia.

Pazo do Parlamento, 26 de febreiro de 2004

Asdo: Emilio Pérez Touniio
Portavoz do G.P. dos Socialistas de Galicia

3da dg Horrea, s/n Pardamento de Galicia » Tino.: 981 55 15 30 - Fax; 981 55 14 18 « 15702 SANTIAGQ OE GOMPOSTELA  gp-socialista@pariamenadeqaiicia.es

